
Тақриз

ба авгореферати диссертатсияи Ҷалилова Анварби Неъматовна таҳти 
унвоии “Унсурҳои забони омиёна дар ашъори Ашӯр сафар” барои дарёфти 
дараҷаи илмии номзади илмҳои филология аз рӯйи ихтисоси 10.02.01 - 
Забони тоҷикӣ

Хущбахтона, замони соҳибистиқлолии кишварамон барои рушди 
тамоми соҳаҳо шароитҳои мусоид фароҳам овардааст. Соҳиби мақоми 
давлагӣ гардидани забони давлатӣ яке аз чунин музаффариятҳоест, ки бо 
ташаббуси фарҳангпарваронаи Асосгузори сулҳу Ваҳдати миллӣ, 
Пешвои миллат, Президенти ҷумҳурии Тоҷикистон муҳтарам Эмомалӣ 
Раҳмон насиби мардуми тоҷик гардидааст.

Кори илмии баанҷомрасонидаи Ҷалилова Анварбӣ Неъматовна, 
ки ба мавқеъ ва истифодаи унсурҳои омиёна дар эҷодиёти Ашӯр Сафар 
бахшида шудааст, як таҳқиқоти нав дар илми забоншиносӣ ба шумор 
меравад.

Чуноне ки аз мутолиаи автореферат бармеояд, диссертатсия аз 
муқаддйма, се боб, хулоса ва феҳрасти адабиёти истифодашуда иборат 
мсбошад. Дар муқаддима тавсифи умумии кор, мубрамият, дараҷаи 
таҳқиқи мавзуъ, навгониҳои илмии таҳқиқ мақсад ва вазифаҳои таҳқиқ 
дар робита бо унсурҳои омиёна ва мавқеи истифодаи онҳо дар заминаи 
осори Ашӯр сафар дарҷ гардидааст.

Боби якуми диссертатсия “Унсурҳои омиёна ва мавқеи онҳо дар 
миёни дигар калимаҳои забон” ном дошта, фарогири чор фасл мебошад. 
Дар ин боб муҳаққиқ унсурҳои омиёнаро ба гурӯҳи мафҳумҳои 
ифодакунандаи ашёҳо, мафҳумҳои хешутаборӣ, ифодакунандаи 
мафҳӯмҳои сифатӣ ва ғайраҳо ҷудо намуда, бо овардани далелҳои 
эъгймодбахш онҳоро шарҳу эзоҳ додааст. Муҳаққиқ дар ҳамин боб 
бештар ба масъалаҳои этимологӣ ва лугавии вожаҳои омиёна, ки яке аз 
воситаҳои ғанӣ гардонидани таркиби луғавии забонамон ба шумор 
меравад, як таҳқиқоти ҷолиби диққатро ба анҷом расонидааст.

Боби дуюми диссертатсия ба мавзуи “Хусусиятҳои маъноӣ ва 
сохтории унсурҳои забони омиёна дар ашъори Ашӯр Сафар” номгузорӣ 
карда шӯдааст, ки дар он нақши пешванду пасвандҳо вобаста ба 
гаркибҳое, ки амалу ҳолатро ифода кардаанд, таҳқиқ гардидааст. Дар 
ҳамин боб фасли алоҳидае бо номи “Вожа, таркиб ва ибораҳои баёнгари 
йаъноҳои қабеҳ” оварда шудааст, ки комилан навгонӣ буда, дар он баъзе 
калимаву ибораҳоро бори аввал маҳз адиб Ашӯр Сафар истифода 
кардааст. Чунончӣ: вожаҳои туфайлихӯр, косалес, рӯсиёҳ, бадном; 



ибораҳои “дасти ҳаром”, “рӯйи сиёҳ” аз қабили чунин далелҳо 
мебошанд.

Боби сеюми диссертатсия “Фразеологизм ва зарбулмасалу мақолҳо 
дар ашъори Ашӯр Сафар” ном дошта, фасли якуми он “Мулоҳизоти 
муқаддимотй” унвон гирифгааст ва фаслҳои боқимонда ба воҳидҳои 
фразеологӣ ва ибораҳои фразеологӣ бахшида шудааст. Ҷолиби диққат 
он аст, ки дар ҳамин боб овардани зарбулмасалу мақолҳо аз ашъори 
Ашӯр Сафар ниҳоят моҳирона анҷом ёфтааст. Чунончӣ, ибораҳои 
фразеологии “хандаи субҳ”, “хаёли хом”, “фикри пухта”, “гурги 
борондида”, “мурғи посӯхта”, “тоҷи хурӯс”, “ошиқи печон" исботи 
гуфтаҳои зикршуда мебошад.

Фасли панҷуми ҳамин боб “Зарбулмасалу мақолҳо” ном дошта, дар 
он муҳаққиқ аз таърихи пайдоиши зарбулмасалу мақолҳо ёдовар 
гардида, сипас зарбулмасалу мақолҳоро вобаста ба эҷодиёти Ашӯр 
Сафар, ки ниҳоят фаровон истифода шудаанд, ба риштаи таҳқиқ 
кашидааст.

Дар автореферати диссертатсия бо вуҷуди дастовардҳои зиёди 
илмии муҳаққиқ баъзе камбудиҳои ҷузъӣ низ ба мушоҳида мерасанд, ки 
ислоҳи онҳо ба манфиати кор хоҳад буд:

1. Хуб мебуд, агар фаслҳои чорум ва панҷуми боби сеюм ба ҳам 
муттаҳид гардонида мешуданд.

2. Дар ягон саҳифаи автореферат схема, диаграмма ва 
Гистограммаҳо нишон дода нашудааст.

3. Дар баъзе саҳифаҳои автореферат ғалатҳои имлоиву грамматикӣ 
ва услубӣ ба назар мерасад (саҳифаҳои 3, 11, 16, 18, 25 ва ғ.).

Дар маҷмӯъ, норасоиҳои номбаршуда ба ҳеҷ ваҷҳ аҳаммияти 
таҳкиқоти анҷомдодашударо халалдор намесозанд, зеро онҳо хусусияти 
таҳририю ислоҳшавандагӣ доранд ва ба мазмуну муҳтавои диссертатсия 
ва дастовардҳои йлмии муҳаққиқ таъсири ҷиддй намерасонанд.

Автореферати диссертатсия (ба забонҳои тоҷикй ва русй), осори 
илмиву мақолаҳои дар ин замина нашркардаи диссертант мазмуну 
муҳтавои диссертатсияро ба пуррагӣ инъикос ва ифода мекунанд.

Тавре ки аз феҳрасти таълифоти Ҷалилова Анварбӣ Неъматовна 
бармеояд, ӯ доир ба мавзӯи таҳқиқотии худ 7 номгӯйи корҳои илмӣ ва 
илмй - оммавӣ нашр намудааст, ки 4-тои он дар маҷаллаҳои 
тақризшавандаи КОА-и ҶТ ба табъ расидаанд.



Хулосаҳои мухтасари кори диссертатсионӣ, ки бо забонҳои тоҷикӣ, 
русӣ ва англисӣ дар охири автореферати диссертатсия оварда шудаанд, 
тибқи талаботи ҷории Комиссияи олии атестатсионии назди Президенти 
Ҷумҳурии Тоҷикистон таҳия гардида, моҳияти илмии диссертатсияи 
мазкурро ба таври фишурда инъикос менамоянд.

Таҳқиқоти мавриди назар ба талаботи Низомномаи намунавӣ оид 
ба шӯрои диссертатсионӣ ва тартиби додани дараҷаҳои илмӣ ва унвони 
илмӣ (дотсент, профессор), ки бо қарори Ҳукумати Ҷумҳурии 
Тоҷикистон аз 26-уми ноябри соли 2016, таҳти №505 тасдиқ гардидаанд, 
пурра ҷавобгӯ буда, муаллифи он Ҷалилова Анварбй Неъматовна 
сазовори дарёфти дараҷаи илмии номзади илмҳои филологӣ аз рӯйи 
ихтисоси 10.02.01 - Забони тоҷикӣ мебошад.

